
Video Name: Restaurant Role Play Kanehsatà:ke
Speakers: Kanáhstatsi Nancy Howard (K.H.), Warisó:se Gabriel (W.G.) & Tewateronhiáhkhwa
Mina Beauvais (T.B.)

K.H.
Kwah í:ken tsi katon’kária’ks tánon’ tewakhsteríhens
Uh enwá:ton’ ken.. Iah tewakaterièn:tare nahò:ten ónhte
Nahò:ten sénha’k iohsnó:re ne á:keke’?

W.G.
Ah tóka’ ki nón:wa nek ne tekana’tará:sere

K.H.
Tekana’tará:sere

W.G.
Hen

K.H.
Thia’tewenhniserá:ke ne í:keks
Wátsi’k um… tárien raotíkhwa, sá:ien ken?

W.G.
Hen ionkwá:ien nek tsi kwah í:ken tsi tehotiweienhnharà:’on kí:ken tsi iekhonnià:tha

K.H
Shehró:ri ki tehotihsteríhen ó:nen’k tsi ensewatio’ténhsera’
Aiesathontá:ton'

W.G.
Ah tó: ki kóha ne, wá:ts khok, wá:ts khók én:wawe’

K.H
Háo’ ki niá:wen

W.G.
Tánon’ ken’k ki
Wahsì:ron' ken nà:’a wahehtshó:ron tesáro’ke' kaná:taro
Serihwanón:ton

T.B.
Ne ken wesathón:te’ne’?

W.G.



Hen

K.H.
Wa’kì:ron’ tárien raotíkhwa

W.G.
Tárien raotíkhwa .. Ah wá:ts ki, wá:ts khók ensekkóha’

K.H.
Tánon’ tewakhsteríhens
Sè:hiare tsi tewakhsteríhens

W.G.
Hen

K.H.
Niá:wen

W.G.
Há:ke oh na’á:wen’ne’ sewenhniseraksén:ne ken nòn:wa wenhniserá:te?

K.H.
Wáhs skóha ne akékhwa

W.G.
Hen wáts khók, wá:ts khok, wá:ts enkhiá:ton’
Kwah í:ken tsi iah tetiakorihwaié:ri thi iakón:kwe
Iohseró:hen

K.H.
Ónhka ohén:ton í:iente ki kén’en?

W.G.
Ne ki ne Tewateronhiáhkhwa ki ne ienonsaka’én:ions

K.H.
Ó:nen énska kawistà:’eke’ ken shikítskote
Ia’katénniehte’ ne kén:’en uh tárien raotíkhwa á:keke’
Tewaksteríhens wa’katkennisa’ánhe’ ne tékeni nitiohwistà:’e
Tánon’ kí:ken kakhwahéhrha, iotohétston ne kahá:wi
Sok wa’kén:ron’ wá:ts khó'k téntewe’
Ó:nen á:re tóka' ákta ne tékeni tánon’ aró'k thé:nen tewaké:kon - tewakekhsenrà :ni

T.B.



Kwah í:ken tsi tehotiweienhnharà:’on
Ne iotká:te ne akwé: tieié:rits nahò:ten eniekhwà:ren’

K.H.
Oh káti nontié:ren, ne ken tsi iah teienòn:we’s tsi iah tetkarihwaié:ri

T.B.
Sótsi teiakoweienhnharà:’on

K.H.
Tóka’ ki ne iánere ó:ia aonsahsaténha’ne’
Kwah iah nonwén:ton ken tha’taontà:ke’

T.B.
Tóhsa ki ne tho ní:tsi satá:ti

K.H.
Ó:nen ki wa’katonhkaria’ke’ tánon’ tékeni wa’tkawistà:’eke’ wa’katehrhá:rate’

T.B.
Wátsi’k enionsakhwahéhrhahse’ ne tkarihwaié:ri
Tsaterièn:tare tsi ne ki tho nón: tiótkon thatiié:rits nahò:ten enhonní:ron’

W.G.
Ken khá:wi ó:nen ne tárien raotiná:taro
Koh ó:nen akwé:kon í:se


